






श्रम एवं रोजगार मंत्रालय
बीड़ी/सिने/आईओएमसी/एलएसडीएम कामगारों के  बच्चों के  लिए शैक्षिक वित्तीय 

सहायता – मैट्रिक-पूर्व एवं मैट्रिकोत्तर
➤ प्रस्तावना:-

बीड़ी/सिने/लौह अयस्क,  मैंगनीज अयस्क एवं  क्रोम अयस्क खान  (आईओएमसी)  कामगारों  और चूना 
पत्थर एवं डोलोमाइट खान (एलएसडीएम) तथा अभ्रक कामगारों के  आश्रित बच्चों को शिक्षा के  लिए वित्तीय सहायता 
प्रदान की जाती है,  जो वर्तमान में  प्रति छात्र प्रति वर्ष 1,000/- रुपए से लेकर  25,000/- रुपए तक है। इस 
योजना के  अंतर्गत लाभ का हस्तांतरण प्रत्यक्ष लाभ हस्तांतरण (डीबीटी) प्रणाली के  माध्यम से किया जा रहा है और 
इस योजना के  अंतर्गत आवेदन के वल राष्ट्री य छात्रवृत्ति पोर्टल  (एनएसपी)  – https://scholarships.gov.in के  
माध्यम से ऑनलाइन मोड में आमंत्रित किए जाते हैं।

इस योजना के  अंतर्गत निम्नलिखित श्रेणियों के  कामगार पात्र हैं।

I. बीड़ी कामगारों के  बच्चों को शिक्षा के  लिए वित्तीय सहायता (छात्रवृत्ति)।

II.  लौह अयस्क,  मैंगनीज अयस्क एवं क्रोम अयस्क खान  (आईओएमसी)  कामगारों के  बच्चों को शिक्षा के  लिए वित्तीय 
सहायता (छात्रवृत्ति)।

III.  चूना पत्थर एवं डोलोमाइट खान  (एलएसडीएम)  तथा अभ्रक कामगारों के  बच्चों को शिक्षा के  लिए वित्तीय सहायता 
(छात्रवृत्ति)।

IV. सिने कामगारों के  बच्चों को शिक्षा के  लिए वित्तीय सहायता (छात्रवृत्ति)।
(i). राष्ट्री य छात्रवृत्ति पोर्टल (एनएसपी) (www.scholarships.gov.in), पोर्टल के  खुलने और बंद होने की समय-सीमा 
प्रदान करेगा।
(ii).  वित्तीय सहायता  (छात्रवृत्ति)  के  पंजीकरण,  आवेदन जमा  करने,  सत्यापन और संवितरण के  दिशानिर्देश राष्ट्री य 
छात्रवृत्ति पोर्टल (एनएसपी) के  नियमों के  अनुसार होंगे।

➤ पात्रता:-

2. पात्रता मानदंड

1. माता-पिता में से कोई भी एक, कम से कम छह माह की सेवा के  साथ बीड़ी, सिने, आईओएमसी, एलएसडीएम, 
या अभ्रक कामगार होना चाहिए। ठेका और घरखाता (घरेलू) कामगार भी इसके  लिए पात्र हैं।

2. बीड़ी/सिने/लौह अयस्क, मैंगनीज अयस्क एवं क्रोम अयस्क खान (आईओएमसी) कामगारों और चूना पत्थर एवं 
डोलोमाइट खान (एलएसडीएम) तथा अभ्रक कामगारों के  लिए पारिवारिक आय की सीमा  21,000 रुपए प्रति 
माह या 2,52,000 रुपए प्रति वर्ष होगी।

3. आवेदक द्वारा पिछली अर्हता परीक्षा पहले ही प्रयास में उत्तीर्ण  की होनी चाहिए। अगली कक्षा में प्रोन्नत किए गए 
छात्र भी इसके  पात्र हैं। छात्र ने भारत में किसी मान्यता प्राप्त सरकारी/सरकारी-सहायता प्राप्त संस्थान में नियमित 
प्रवेश लिया होना चाहिए।

4. पत्राचार के  माध्यम से अध्ययन करने वाले छात्र इसके  पात्र नहीं हैं।
5. मंत्रिमंडल सचिवालय के  दिनांक 12.11.2025 के  कार्यालय ज्ञापन (ओ.एम.) के  अनुरूप, एलडब्ल्यूएस (शिक्षा) 

छात्रवृत्ति योजना को कल्याण-आधारित छात्रवृत्ति योजना के  रूप में वर्गीकृ त किया गया है। कोई भी छात्र मंत्रालय 
की इस कल्याण-आधारित छात्रवृत्ति योजना का लाभ उठा सकता है,  भले ही वह किसी अन्य कें द्रीय/राज्य 



सरकारी एजेंसी से योग्यता-आधारित और कल्याण-आधारित छात्रवृत्ति प्राप्त कर रहा हो। एक योग्यता-आधारित 
योजना और एक या अधिक कल्याण-आधारित योजनाओं के  लिए आवेदन करने वाला छात्र भी इस योजना के  
अंतर्गत पात्र होगा।

6. गलत जानकारी देकर छात्रवृत्ति प्राप्त करने पर, अध्ययन बीच में छोड़ देने पर, या बिना अनुमोदन के  पाठ्यक्रम/संस्थान 
बदलने पर छात्रवृत्ति रद्द की जा सकती है। 

7. छात्र के वल तभी पात्र होंगे जब उनके  पास एक सक्रिय मोबाइल नंबर, एक वैध आधार नंबर, आधार से लिंक किया 
गया एक मोबाइल नंबर और एक एनपीसीआई से सीड किया गया बैंक खाता हो।

8. वे छात्र जिनके  पास आधार नंबर नहीं है, वे तब पात्र होंगे जब उनके  पास एक सक्रिय मोबाइल नंबर, एक आधार 
नामांकन आईडी  (ईआईडी)  या,  नाबालिग होने  की  स्थिति में,  माता-पिता/कानूनी  अभिभावक की आधार 
संख्या, उस ईआईडी या माता-पिता/कानूनी अभिभावक के  आधार से लिंक किया गया एक मोबाइल नंबर और 
एक एनपीसीआई से सीड किया गया बैंक खाता हो। हालाँकि,  राष्ट्री य छात्रवृत्ति पोर्टल  (एनएसपी)  फ्रे मवर्क  के  
अंतर्गत डीबीटी मिशन, मंत्रिमंडल सचिवालय (कै बसेक) द्वारा जारी किए गए कोई भी संशोधन या दिशानिर्देश इस 
योजना में भी लागू होंगे। 

9. छात्रवृत्ति का वितरण के वल प्रत्यक्ष लाभ हस्तांतरण  (डीबीटी)  प्रणाली के  माध्यम से पात्र लाभार्थी के  सक्रिय 
एनपीसीआई मैपिंग वाले आधार से जुड़े बैंक खाते में किया जाएगा। योजना के  तहत छात्रवृत्ति प्राप्त करने के  लिए 
यह सुनिश्चित करना लाभार्थी का उत्तरदायित्व होगी कि उसका बैंक खाता आधार से जुड़ा, डीबीटी डीबीटी-सक्षम 
और एनपीसीआई के  साथ सक्रिय रूप से  मैप  किया  गया  हो।  आधार  सीडिंग न  होने,  निष्क्रिय या  गलत 
एनपीसीआई मैपिंग, या डीबीटी के  लिए बैंक खाता सक्षम न होने के  कारण छात्रवृत्ति वितरण में होने वाले किसी भी 
विलंब या विफलता की जिम्मेदारी लाभार्थी की होगी।

10. इस योजना में पात्रता से जुड़ी सभी शर्तें/विनियम, जैसा कि डीबीटी मिशन, मंत्रिमंडल सचिवालय (कै बसेक) और 
राष्ट्री य छात्रवृत्ति पोर्टल (एनएसपी)  फ्रे मवर्क  द्वारा समय-समय पर अद्यतित/परिवर्तित किए जाएंगे, इस मंत्रालय 
के  सक्षम प्राधिकारी के  अनुमोदन के  अधीन विनियमित होंगे।

11. अगली कक्षा में प्रोन्नत होने वाले छात्र उपर्युक्त छात्रवृत्तियों के  लिए आवेदन करने के  पात्र हैं।

12. इस योजना के  अंतर्गत छात्रों की निम्नलिखित श्रेणियां वित्तीय सहायता (छात्रवृत्ति) के  लिए पात्र नहीं हैं:

   क. ऐसे छात्र जो शिक्षा का एक चरण उत्तीर्ण करने के  बाद, किसी अन्य विषय में शिक्षा के  उसी चरण में अध्ययन कर रहे 
हैं; जैसे कि बी.कॉम. के  बाद बी.एससी. या बी.ए. के  बाद बी.कॉम. या एक विषय में एम.ए. करने के  बाद दूसरे विषय में 
एम.ए.। 

   ख. ऐसे छात्र जो किसी एक क्षेत्र में अपना शैक्षणिक करियर पूरा करने के  बाद, किसी भिन्न व्यावसायिक क्षेत्र में शिक्षा जारी 
रखते हैं; जैसे कि बी.टेक. के  बाद एलएल.बी. / बी.टेक. के  बाद एमबीए या एलएलबी के  बाद एमबीबीएस आदि।
ग. किसी भी कक्षा में अध्ययन के  लिए के वल एक वर्ष  के  लिए ही छात्रवृत्ति उपलब्ध होगी। यदि किसी छात्र को एक ही 
कक्षा में फिर से पढ़ना है, तो उसे दूसरे (या आगामी) वर्ष के  लिए छात्रवृत्ति प्राप्त नहीं होगी।

3. छात्रवृत्ति का निरस्तीकरण:-

स्वीकृ त छात्रवृत्ति निम्नलिखित परिस्थितियों में निरस्त की जा सकती है:-

क. यदि यह पाया जाता है कि छात्र ने असत्य विवरणों के  आधार पर छात्रवृत्ति प्राप्त की है।

ख. यदि छात्र अपना अध्ययन बीच में ही छोड़ देता है, तो छात्रवृत्ति, पढ़ाई छोड़ने की तारीख से रोक दी जाएगी।

ग. यदि छात्र कल्याण आयुक्त के  पूर्व  अनुमोदन के  बिना अध्ययन के  पाठ्यक्रम के  विषय को बदलता है जिसके  लिए 
मूल रूप से छात्रवृत्ति प्रदान की गई थी, या अपने अध्ययन संस्थान को बदलता है।



घ. यदि  छात्र  के  माता-पिता,  बीड़ी  /  सिनेमा  /  लौह  अयस्क,  मैंगनीज  अयस्क  और  क्रोम  अयस्क  खान 
(आईओएमसी) कामगार / चूना पत्थर और डोलोमाइट खान कामगार (एलएसडीएम) या अभ्रक कामगार की श्रेणी में 
नहीं रह जाते हैं।

4. अपेक्षित दस्तावेज़ 

 बीड़ी  / सिनेमा  / लौह अयस्क, मैंगनीज अयस्क और क्रोम अयस्क खान (आईओएमसी) कामगार तथा 
चूना पत्थर और डोलोमाइट खान (आईओएमसी), अभ्रक कामगार का वैध पहचान पत्र।

 संबंधित जिला/तहसील के  सक्षम प्राधिकारी द्वारा जारी आय प्रमाण पत्र।

टिप्पण: इस योजना के  अंतर्गत वित्तीय सहायता के  वितरण के  लिए लाभार्थी के  पास एक सक्रिय आधार से जुड़ा 
मोबाइल नंबर तथा डीबीटी-समर्थ और एनपीसीआई-मैप्ड बैंक खाता होना अनिवार्य है।

5. पात्र छात्रों को भुगतान की जाने वाली वित्तीय सहायता की राशि:-

क्रम 
संख्या

कक्षा / श्रेणी वित्तीय सहायता (छात्रवृत्ति)
(प्रति वर्ष)

1 कक्षा I से IV (पोशाक/पुस्तकों आदि की खरीद के  लिए) 1000
2 कक्षा V से VIII 1500
3 कक्षा IX 2000
4 कक्षा X 2000
5 कक्षा XI से XII 3000
6 आई.टी.आई. 6000
7 पॉलिटेक्निक 6000
8 डिग्री पाठ्यक्रम (स्नातक और स्नातकोत्तर  शैक्षणिक पाठ्यक्रम) 6000
9 व्यावसायिक पाठ्यक्रम, अर्थात् ऐसे पाठ्यक्रम जिनमें प्रवेश के  लिए प्रवेश 

परीक्षा  अपेक्षित होती  है  और/या जो  व्यावसायिक अभ्यास या  विशेष 
कौशल के  लिए आवश्यक मान्यता प्राप्त प्रत्यय पत्र  /  लाइसेंस प्रदान 
करते हैं,  जैसे कि:  अभियांत्रिकी  (जैसे,  जेईई  (मेन),  जेईई  (एडवांस्ड) 
या अन्य मान्यता प्राप्त राष्ट्री य/राज्य स्तरीय प्रवेश परीक्षाओं के  माध्यम से 
प्रवेश पाने  वाले  बी.टेक. /  बी.ई.  उपाधि कार्यक्रम)  चिकित्सा: (जैसे, 
नीट के  माध्यम से एमबीबीएस/बीडीएस और इसके  समकक्ष पाठ्यक्रम) 
प्रबंधन (जैसे, कै ट) विधि/कानून: (जैसे, क्लै ट) आदि।

25000

टिप्पण: *व्यावसायिक पाठ्यक्रमों के  वर्गीकरण का निर्णय विशेष रूप से महानिदेशक श्रम कल्याण द्वारा किया जाएगा।

6. छात्रवृत्ति का वितरण बजटीय प्रावधानों की उपलब्धता और सक्षम प्राधिकारी के  अनुमोदन के  अध्यधीन किया 
जाएगा।

*****



